
ABSTRAK 
Makalah ini membicarakan salah satu varian dialek Melayu Tioman-Aur-

Pemanggil (DMTAP) yang terdapat di Pulau Tioman Pahang iaitu varian 

Salang (VSLG). Objektif kajian dalam makalah ini ialah menilai dan 

memperbaiki semula aspek-aspek fonologi yang masih belum mendapat 

penjelasan terhadap beberapa kajian tentang VSLG terutamanya dalam 

menentukan jumlah inventori fonem. Justeru, kajian ini bertujuan 

menyentuh aspek fonetik dan fonologi dengan caramendeskripsikan sistem 

fonologi VSLG dengan memaparkan penyebaranbunyi vokal dan diftong 

pada posisi kata sama ada di awal, tengah, dan akhir kata serta melihat 

keberadaan alternasi dalam VSLG ini. Pendekatan yang dimanfaatkan 

dalam mencapai objektif kajian ini ialah pendekatan struktural. Hasil 

kajian membuktikan bahawa VSLG mempunyai lapan fonem vokal /i, u, e, 

o, , , , a/ dan memiliki dua diftong iaitu /-aw, -aj/ yang dibunyikan 

sebagai [aw, aj]. Penemuan kajian ini diharap dapat memberikan satu 

sumbangan yang baharu dalam bidang linguistik yang lebih berpada. 

 

Katakunci: varian Salang (VSLG); pendekatan struktural; fonem; vokal; diftong 

 

1.0 PENGENALAN 

Negeri Pahang Darul Makmur merupakan salah satu negeri yang wujud dengan pelbagai 

jenis khazanah warisan dan budaya.Terutamanya dibeberapa buah tempat yang terkandung 

dalam teks ini dan antaranya ialah Pulau Tioman, Pulau Aur dan Pulau 

Pemanggil.Sesetengah pendapat ada yang mengatakan Pulau Aur dan Pulau Pemanggil 

terletak di negeri Johor.Pulau-pulau ini terletak disempadan antara negeri Pahang dan 

Johor.Namun, bukan itu sebenarnya yang mahu di ketengahkan di sini.Sememangnya, 

Malaysia adalah sebuah negara yang kaya dengan keunikan alam semula jadi dan 

dikurniakan pelbagai tempat-tempat menarik supaya dapat dinikmati oleh semua 

orang.Masyarakat juga perlu membaca perkara-perkara yang berkaitan dengan asal-usul 

negeri mereka untuk memupuk sikap jati diri di dalam diri masing-masing. 

Di Pulau Tioman terdapat dua kawasan arkeologi yang penting.Kawasan-kawasan itu ialah 

Kampung Juara dan Kampung Nipah.Terdapat sepuluh buah kampung, dua buah tanjung 

dan tiga buah teluk di pulau ini. Antaranya ialah; Kampung Juara, Kampung Tembuan, 

Kampung Pasir Mentawak, Kampung Teluk Nipah Teluk Arah, Kampung Paya, Kampung 

Salang, Kampung Asah, Kampung Mukut, Kampung Nipah, Kampung Genting, Tanjung 

Pauh, Tanjung Bunut, Teluk Dalam, Teluk Berus Dlama, Teluk Berus dan Teluk Tekek. Di 

samping beberapa keperluan asas terdapat juga 3 buah sekolah rendah di pulau ini iaitu di 

Mukut, Juara dan Tekek. 

 

 
Gambar 1 Peta Pulau Tioman

Hasil bacaan yang dilakukan oleh pengkaji terhadap kajian perpustakaan, kajian linguistik 

yang melibatkan Pulau Tioman hanya ada satu sahaja yang dilaksanakan oleh Collins 

(1984). Tidak keterlaluan di sini, pengkaji menyatakan bahawa kajian ini adalah satu 

kajian rintis yang dilakukan berkait dengan ilmu perbandingan DMTAP ini. Dalam kajian 

ini pengkaji telah membuat penelitian terhadap beberapa kajian lampau yang telah 

dilaksanakan oleh pengkaji terdahulu.Sebanyak lapan kajian lampau telah dirujuk bagi 

menilai dan mencari kelompongan yang perlu diisi oleh pengkaji untuk mendapatkan satu 

hasilan kajian yang baharu.Himpunan penyelidikan kajian lampau terhadap bahasa yang 

dikaji turut memberikan gambaran awal kepada pengkaji untuk menghasilkan satu kajian 

baharu dan menghasilkan pendeskripsian yang lebih berpada. 

 

Oleh itu, apa yang boleh dikatakan di sini ialah kajian terdahulu banyak memberikan 

sumbangan, telah memberi ruang dan menjadi petunjuk bagi kajian akan datang bagi 

melihat dengan lebih mendalam dan meluaskan lagi skop kajian berlandaskan kajian dalam 

ilmu kebahasaan ini. Kelompongan kajian terdahulu adalah satu kelebihan kepada pengkaji 

yang baru untuk mengisi setiap kelompongan penyelidikan sebelumnya. Oleh itu, dalam 

makalah ini hanya satu sahaja varian yang diketengahkan dalam makalah ini iaitu VSLG 

(sila rujuk peta 1 bagi melihat kedudukan Kampung Salang).  

 

2.0 OBJEKTIF KAJIAN 

Ekoran daripada beberapa permasalahan dalam kajian lepas, pada asasnya objektif kajian 

dalam makalah ini ialah menilai dan memperbaiki semula aspek-aspek fonologi yang 

belum mendapat penjelasan terhadap beberapa kajian tentang VSLG. Justeru, kajian ini 

bertujuan menyentuh aspek fonetik dan fonologi dengan cara mendeskripsikan sistem 

fonologi VSLG dengan memaparkan penyebaran bunyi vokal dan diftong dalam kata 

VSLG berlandaskan pendekatan struktural. 

 

3.0 PENDEKATAN STRUKTURAL 

Kajian ini, adalah berlandaskan pendekatan struktural.Dalam analisis data yang berkait 

rapat dengan bidang fonologi, pendekatan struktural digunapakai dalam menganalisis 

data.Pemilihan pendekatan ini sebenarnya didasarkan pada beberapa hipotesis umum yang 

terdapat dalam pendekatan ini.Pertama, kaedah yang dipakai dalam pendekatan ini adalah 

bersifat empiris (induktif).Berdasarkan kaedah ini, sejumlah korpus bahasa yang diperoleh 

digeneralisasikan secara sistematik.Kedua, bahasa itu adalah ujaran dan kemudian barulah 

tulisan.Jadi, yang diteliti dan dicatat ialah bahasa lisan.Ketiga, bahasa merupakan satu 

produk yang terdiri daripada unsur bunyi dan makna.Keempat, pengelasan bunyi 

berdasarkan distribusinya.Pemilihan pendekatan ini adalah wajar kerana sesuai dengan 

objektif kajian. 

 

Dalam pendekatan struktural, kaedah deskriptif sesuai digunakan untuk memerihalkan 

aspek bunyi-bunyi bahasa, konsonan, vokal, dan diftong yang terdapat dalam kawasan 

kajian ini. Menurut Abdullah Hassan (1980: 66), analisis deskriptif terbit dari kaedah 

tradisi yang menghuraikan struktur bahasa, termasuklah bunyinya. Bunyi-bunyi yang 

didengar itu dipenggalkan dan diberi lambang.Kemudiannya bunyi-bunyi tersebut 

digolongkan kepada sesuatu jenis atas dasar persamaan ciri fonetiknya.Kaedah ini hanya 

memerlukan penjelasan, huraian atau tafsiran data tentang ciri bahasa sebagaimana ciri itu 

wujud dan digunakan oleh para penuturnya. 

 

Dalam kajian ini, data dipecahkan kepada dua iaitu bunyi dan kata.Setiap kata 

ditranskripsikan ke dalam bentuk fonetik. Menurut Samarin (1993: 220), transkripsi 

fonetik adalah penting kerana ia dapat menentukan sama ada sesuatu kajian itu berjaya 

atau tidak. Dalam kajian linguistik, transkripsi fonetik digunakan untuk menunjukkan 

secara tepat bunyi atau ciri-ciri bunyi yang terdapat dalam ujaran yang telah 

dianalisis.Transkripsi fonetik dilakukan menggunakan lambang fonetik antarabangsa 

(International Phonetic Alphabert (IPA)).Setiap bunyi yang wujud dalam kawasan kajian 

ini dipaparkan dalam bentuk rajah. Seterusnya, penyebaran bunyi vokal dan diftong dalam 

kata sama ada pada awal, tengah, atau pada akhir kata dipaparkan mengikut kawasan.  

 

4.0 ANALISIS DAPATAN SISTEM FONEM VSLG 

Dalam bahagian ini, pengkaji akan memaparkan inventori dan penyebaran sistem fonem  

vokal dan diftong dalam kata bagi kawasan kajian. Penyebaran sistem fonem ini 

memperlihatkan keberadaan fonem berdasarkan posisinya dalam perkataan, iaitu di posisi 

awal, tengah atau akhir.Varian DMTAP yang diketengahkan dalam makalah ini merujuk 

kepada VSLG. 



4.1. Sistem fonem Vokal DMTAP (VSLG) 

DMTAP VSLG mempunyai lapan fonem vokal /i, u, e, o, , , , a/ yang terdiri daripada 

tiga vokal depan, dua vokal tengah, dan tiga vokal belakang. Jadual 1 memaparkan 

inventori fonem vokal tersebut. 

 

Jadual 1 Inventori vokal DMTAP VSLG 

               Bahagian 

Berdasarkan Jadual 1, terdapat 2 fonem vokal tinggi iaitu vokal tinggi depan /i/ dan vokal 

tinggi belakang /u/  yang dibunyikan sebagai [i] dan [u], hadir dalam semua lingkungan 

kata iaitu pada awal, tengah, dan akhir kata. Selain itu, terdapat dua fonem vokal separuh 

tinggi iaitu vokal separuh tinggi depan /e/ yang dibunyikan sebagai [e] dan vokal separuh 

tinggi belakang /o/ yang dibunyikan sebagai [o]. Fonem /e/ hanya hadir pada posisi tengah 

kata dan akhir kata dan fonem /o/ hadir pada semua posisi iaitu awal, tengah dan akhir 

kata. Seterusnya, terdapat 2 fonem vokal separuh rendah iaitu vokal separuh rendah depan 

// dan vokal separuh rendah belakang // yang dibunyikan sebagai [] dan [], hanya 

hadir pada posisi awal dan tengah kata. Manakala, fonem vokal separuh rendah tengah // 

yang dibunyikan sebagai[] pula hanya hadir pada semua posisi iaitu awal, tengah dan 

akhir kata. Seterusnya, fonem vokal rendah tengah /a/ yang dibunyikan sebagai [a] hadir 

pada semua posisi iaitu awal, tengah dan akhir kata.Contoh kesemua penyebaran fonem 

vokal DMTAP VSLG yang hadir pada posisi kata tertentu ini boleh dilihat dalam Jadual 2. 

 

Jadual 2 Penyebaran fonem vokal dalam DMTAP VSLG 

Jenis 

Vokal 

Penyebaran Vokal Pada Posisi Kata  

Awal  BMS Tengah  BMS Akhir  BMS 

 /i/ [ini] ini  [kii] Kiri [lai] Lari 

 /u/ [usus]  usus  [tuduh] Tujuh 

 

[satu] Satu 

 /e/ -  [poke]  kemaluan 

perempuan 
[ple]  kemaluan  

lelaki 

/o/ [oa] orang [nijo] Kelapa [tlo] Telur 

// [kan]  ikan 

 
[bta] Becak -  

// [tan] utan [p]  Penyu -  

// [nam] enam [btek] Betik [ptol

]  

Petola 

 /a/  [adi] kamu [masa]  Masak [bina] Isteri 



Seterusnya, dalam DMTAP VSLG, vokal rangkap terdiri daripada urutan dua bunyi vokal 

sahaja. Terdapat empat jenis urutan vokal rangkap dalam DMTAP VSLG, iaitu vokal 

rangkap depan – tengah, vokal rangkap tengah – depan yang mempunyai dua struktur, 

vokal rangkap tengah - belakang dan vokal rangkap belakang – tengah yang mempunyai 

dua struktur. Jadual 3 menunjukkan penyebaran jenis urutan vokal rangkap yang terdapat 

dalam DMTAP VSLG. 

 

   Jadual 3 Penyebaran urutan vokal rangkap dalam DMTAP VSLG 

Vokal Rangkap Struktur Urutan Vokal VSLG BMS 

1) Depan-tengah        /i/     +     /a/ [ktia] Ketiak 

2) Tengah-depan i)     /a/    +      /i/ [lain] Lain 

i i)   /a/    +      /e/ [ae]  Air 

4) Tengah-belakang        /a/    +      /u/ [dauh] Jauh 

4) Belakang-tengah 

 
 i)   /u/    +      // [tu] Tua 

ii)   /u/    +      /a/ [buaj] Buaya 

 

Selanjutnya, berdasarkan kajian yang dilakukan, DMTAP VSLG memiliki dua diftong 

iaitu /-aw, -aj/ yang dibunyikan sebagai [-aw, -aj].Dua diftong ini hanya hadir pada posisi 

akhir kata sahaja.Dua diftong ini hanya hadir pada posisi akhir kata.Contoh data yang 

diutarakan ialah seperti dalam Jadual 4. 

 

Jadual 4 Penyebaran diftong dalam DMTAP VSLG 

Jenis 

Diftong 

Penyebaran Diftong Pada Posisi Kata  

Awal  BMS Tengah  BMS Akhir  BMS 

/aw/ -  -  [kasaw]  Kasau 

 /aj/ -  -  [maj] Lepas 

   

5.0 KESIMPULAN 

Dalam makalah ini, pengkaji telah memaparkan hasil daripada kajian pengkaji terhadap 

DMTAP VSLG.Analisis data bermula dari segi penyebaran fonem dan bunyi yang terdapat 

dalam kawasan kajian berdasarkan bunyi vokal dan diftong. Hasilnya, VSLG mempunyai 

lapan fonem vokal /i, u, e, o, , , , a/ dan memiliki dua diftong iaitu /-aw, -aj/ yang 

dibunyikan sebagai [aw, aj]. Hasil penemuan ini diharap dapat memberikan satu penemuan 

yang dapat merungkai segala permasalahan yang timbul dalam kajian-kajian yang lepas. 

